
RAQAMLI O‘YINLARGA 
(MOBILE GAMES) 

QARAMLIKNING KOGNITIV 
SAMARADORLIKKA SALBIY 

TA’SIRI
Turamov Muhammadzohid Rustamjon o‘g‘li

University of Business and Science
Pedagogika va psixologiya kafedrasi o‘qituvchisi

Annotatsiya: Ushbu maqolada mobil o‘yinlardan haddan tashqari foydalanishning kognitiv jarayonlarga – diqqat barqa-
rorligi, xotiraning faol ishlashi, tafakkur jarayonlari, ish unumdorligi, muammolarni hal qilish ko‘nikmalari hamda emot-
sional o‘zini boshqarish kabi funksional ko‘rsatkichlarga ta’siri ilmiy manbalar asosida tahlil qilinadi. Mobil o‘yinlar tex-
nologiyasining rivojlanishi bilan bog‘liq neyropsixologik mexanizmlar, o‘yin faoliyatining psixologik omillari hamda o‘yin 
odatining shakllanish jarayonlari yoritiladi. Tadqiqot natijalari o‘quvchilar, o‘smirlar va yoshlar uchun raqamli o‘yinlardan 
ongli va me’yoriy foydalanishning samarali yondashuvlarini belgilashga xizmat qiladi.

Kalit so‘zlar: raqamli o‘yinlar, mobil o‘yinlardan foydalanish, mobil texnologiyalar, kognitiv jarayonlar, diqqat barqarorligi, 
selektiv e’tibor, ishchi xotira, ijro funksiyalari, impulsivlik, kognitiv yuk nazariyasi, operant shartlantirish, yoshlar psixologi-
yasi, o‘smirlar.
Abstract: This article analyzes the influence of excessive mobile game use on cognitive processes such as attentional 
stability, working memory performance, reasoning, task productivity, problem-solving skills, and emotional self-regulation. 
The study is based on scientific literature and highlights the neuropsychological mechanisms associated with the devel-
opment of mobile game technologies, psychological factors of gaming behavior, and the formation of gaming habits. The 
findings contribute to promoting conscious and balanced mobile game usage among adolescents and young individuals.

Key words: digital games, mobile game usage, mobile technologies, cognitive processes, attentional stability, selective 
attention, working memory, executive functions, impulsivity, cognitive load theory, operant conditioning, youth psychology, 
adolescents.
Аннотация: В данной статье рассматривается влияние избыточного использования мобильных игр на когни-
тивные процессы, включая устойчивость внимания, рабочую память, мышление, продуктивность деятельности, 
навыки решения задач и эмоциональную саморегуляцию. Анализ основан на современных научных источниках 
и раскрывает нейропсихологические механизмы, связанные с развитием мобильных игровых технологий, психо-
логические факторы игровой активности и формирование игровых привычек. Полученные результаты могут спо-
собствовать формированию осознанного и сбалансированного использования мобильных игр среди подростков 
и молодежи.

Ключевые слова: цифровые игры, использование мобильных игр, мобильные технологии, когнитивные про-
цессы, устойчивость внимания, селективное внимание, рабочая память, исполнительные функции, импульсив-
ность, теория когнитивной нагрузки, оперантное обусловливание, психология молодежи, подростки.

KIRISH
Zamonaviy axborot-kommunikatsiya texnologiyalarining tez sur’atlarda rivojlanishi inson hayotining 

deyarli barcha jabhalariga chuqur ta’sir ko‘rsatmoqda. Xususan, o‘smirlar o‘rtasida raqamli o‘yinlardan haddan 
tashqari foydalanish bugungi kunda ko‘plab mamlakatlarda kuzatilayotgan dolzarb psixologik holatlardan biri 
sifatida e’tirof etilmoqda. Ota-onalar va psixologlar o‘quvchilarning virtual olamga ko‘proq sho‘ng‘ib borayot-
ganini, ba’zan real hayotdagi vazifalar va kundalik masalalardan vaqtincha chekinib turishga moyillik paydo 
bo‘layotganini ta’kidlar ekan, kompyuter va mobil qurilmalar to‘g‘ri foydalanilganda bolaga katta foyda keltirishi 
mumkinligini ham qayd etadilar. Bunday qurilmalar – bebaho ma’lumotlar, o‘quv materiallari, badiiy va ilmiy 
adabiyotlar, filmlar, onlayn ta’lim kurslari, shuningdek, butun dunyo bo‘ylab muloqot qilish imkonini beruvchi 
vositalardir.

Ko‘plab raqamli o‘yinlar ma’lum darajada rivojlantiruvchi salohiyatga ega. Masalan, mantiqiy o‘yinlar va 
boshqotirmalar tahlil qilish, aloqalarni aniqlash, mantiqiy zanjirlarni tiklash kabi kognitiv ko‘nikmalarni mustah-

kamlashi mumkin. Ijtimoiy tarmoqlarda muloqot qilish esa kommunikativ kompetensiyalarni rivojlantirishga, 
chet tillarini o‘rganishga va madaniyatlararo muloqot ko‘nikmalarini shakllantirishga xizmat qiladi. Shu bilan 
birga, kompyuter va mobil qurilmalarning ko‘plab ijobiy jihatlariga qaramay, ulardan me’yoridan ortiq foydala-
nish ayrim o‘smirlar orasida vaqtni boshqarishning qiyinlashuvi, diqqatning tarqoqlashuvi yoki faoliyatga bo‘lgan 
qiziqishning o‘zgarishi kabi psixologik holatlarni yuzaga keltirishi mumkin. O‘smirlar yosh xususiyatlari tufayli 
bunday jarayonlarga nisbatan biroz sezgirroq bo‘lishadi. Biroq raqamli texnologiyalarga kuchli qiziqish nafaqat 
o‘smirlar, balki kichik maktab yoshidagi bolalar va kattalar orasida ham uchrashi mumkin.

So‘nggi yillarda smartfonlarning keng tarqalishi mobil o‘yinlarning global miqyosda tez o‘sishiga olib keldi. 
Statistik ma’lumotlarga ko‘ra, 2024-yilga kelib mobil o‘yinlar umumiy o‘yin industriyasining yarmidan ko‘pini 
tashkil qilgan. O‘yinlarning bunday ommalashuvi ularning nafaqat ko‘ngilochar vosita, balki ta’limiy, kasbiy va 
ijtimoiy faoliyatga ta’sir ko‘rsatuvchi muhim psixologik stimullardan biriga aylanganini ko‘rsatadi.

Shu bilan birga, ilmiy tadqiqotlarda ayrim foydalanuvchilar tomonidan o‘yinlarga ortiqcha berilish kognitiv 
funksiyalar samaradorligining pasayishiga olib kelishi mumkinligi qayd etilgan. Jahon sog‘liqni saqlash tashkiloti 
(WHO) tomonidan “gaming disorder”ning rasmiy tashxis sifatida e’tirof etilishi ushbu holatning dolzarbligini ilmiy 
asosda tasdiqlaydi. Raqamli o‘yinlar ayniqsa yoshlar va o‘smirlar orasida keng tarqalgan bo‘lib, o‘yin jarayon-
larining kuchli motivatsion ta’siri ulardan foydalanishning chegarasini belgilashni yanada muhimlashtirmoqda. 
O‘yinlarning ommalashuvi bilan birga ulardan me’yoridan ortiq foydalanish, vaqtni rejalashtirishda qiyinchiliklar 
va psixologik bog‘lanish shakllanishi xavfi ham oshadi. Shu sababli raqamli o‘yinlar bilan ishlash madaniyatini 
shakllantirish, xavfsiz va me’yoriy foydalanish strategiyalarini ishlab chiqish muhim ilmiy-amaliy vazifa hisobla-
nadi.

MAVZUGA OID ADABIYOTLAR SHARHI 
Mobil o‘yinlarga qiziqish XXI asr boshlarida, ya’ni 2000–2005-yillar oralig‘ida mobil telefonlarning keng 

ommalashuvi bilan birga shakllana boshlagan. Ilk mobil o‘yinlar – Nokia telefonlaridagi Snake, Tetris va 
Space Impact kabi dastlabki mahsulotlar 1990-yillar oxirida mavjud bo‘lgan bo‘lsa-da, ularning psixologik jalb 
etuvchanlik darajasi past bo‘lgani sababli kuchli odatlanish holatlarini yuzaga keltirmagan. Smartfonlarning 
paydo bo‘lishi hamda App Store va Google Play platformalarining ishga tushirilishi bilan mobil o‘yinlarning 
mazmuni, murakkabligi va interaktiv imkoniyatlari keskin ortdi va natijada raqamli o‘yinlardan haddan tashqari 
foydalanish masalasi ilmiy tadqiqotlarning diqqat markaziga aylana boshladi. Ilmiy adabiyotlarda mobil o‘yin-
larga qaramlik fenomeni nisbatan yangi tushuncha sifatida qaralib, smartfon o‘yinlarining vizual, akustik va 
motivatsion jihatlari kuchaygani sari ularning psixologik ta’siri ham sezilarli darajada ortgani qayd etiladi. 

Xalqaro tadqiqotlarda M. Griffiths, K. Young, D. Anderson kabi olimlar mobil o‘yinlardan me’yoridan ortiq 
foydalanishni xulq-atvorning o‘zgarishi bilan bog‘liq psixologik holat sifatida o‘rganib, o‘yin jarayoni miya 
dopamin tizimini faol rag‘batlantirishi, diqqatning tarqoqlashuvi, o‘rganish jarayonining sustlashuvi kabi omillar 
bilan izohlaydi. Jahon sog‘liqni saqlash tashkiloti (WHO) 2019-yil “gaming disorder” tushunchasini rasmiy 
tashxis sifatida tan olgani bilan mazkur masalaning ilmiy va amaliy ahamiyatini yanada kuchaytirgan. Raqamli 
o‘yinlar va internetdan foydalanishning psixologik jihatlari O‘zbekiston ilmiy maktabida ham so‘nggi yillarda 
dolzarb yo‘nalishlardan biri sifatida o‘rganilmoqda.

Mahalliy tadqiqotchilar yoshlar psixologiyasi, raqamli texnologiyalarning shaxs rivojlanishiga ta’siri va 
o‘quv faoliyatida internetdan me’yoridan ortiq foydalanishning kognitiv jarayonlarga ta’siri bo‘yicha izlanishlar 
olib borgan. Masalan, G. Ataeva, M. Dedaxonova, G. Yunusova tomonidan amalga oshirilgan tadqiqotlarda 
mobil o‘yinlardan ortiqcha foydalanish diqqat barqarorligining pasayishi, emotsional o‘zini boshqarishning 
qiyinlashuvi va o‘quv faoliyati samaradorligining kamayishi kabi omillar bilan bog‘liq bo‘lishi mumkinligi ilmiy 
asoslangan. Ularning o‘smirlar va talabalar o‘rtasida o‘tkazgan so‘rov natijalari mobil o‘yinlarga yuqori qiziqish 
vaqtni boshqarish qobiliyatiga, o‘qish motivatsiyasiga va kognitiv jarayonlarning faoliyatiga ma’lum darajada 
ta’sir qilishi mumkinligini ko‘rsatgan. Turli mamlakatlar olimlarining umumiy ilmiy xulosalariga ko‘ra, raqamli 
o‘yinlar me’yorida qo‘llanganda kognitiv rivojlanishning ayrim jihatlarini qo‘llab-quvvatlashi mumkin, biroq 
ulardan nazoratsiz va ortiqcha foydalanish kognitiv samaradorlikning pasayishiga olib kelishi ehtimoli mavjud. 
Shu sababli raqamli o‘yinlardan foydalanishda me’yorni saqlash, vaqtni boshqarish ko‘nikmalarini rivojlantirish 
va foydalanuvchilarda ongli raqamli madaniyatni shakllantirish muhim ilmiy-amaliy vazifa sifatida qaraladi.

TADQIQOT METODOLOGIYASI
Ushbu tadqiqot raqamli o‘yinlardan me’yoridan ortiq foydalanishning kognitiv samaradorlikka ta’sirini 

yorituvchi mavjud ilmiy adabiyotlar, psixologik nazariyalar hamda digital media bo‘yicha ilgari o‘tkazilgan 
empirik tadqiqotlar asosida shakllantirildi. Metodologik yondashuv ilmiy manbalarni tizimli o‘rganish, psixologik 
modellarni konseptual tahlil qilish, yosh guruhlari kesimida xavf omillarini solishtirish va klinik-amaliy kuzatuv

larni umumlashtirish jarayonlarini o‘z ichiga oldi. Avvalo, raqamli o‘yinlar va kognitiv jarayonlar bo‘yicha xorijiy 
va mahalliy tadqiqotchilarning diqqat jarayonlari, ishchi xotira, ijro funksiyalari hamda o‘yin intensivligining psi
xologik ta’siri haqidagi ilmiy ishlari tahlil qilindi va mavjud nazariyalar bilan solishtirildi. Shuningdek, operant 
shartlantirish, kognitiv yuk nazariyasi, ijro funksiyalari nazariyasi hamda neyropsixologik yondashuvlar asosida 
o‘yinlarga kuchli qiziqish shakllanishining asosiy mexanizmlari izohlandi.

Keyingi bosqichda o‘smirlar, talabalar va katta yoshdagi foydalanuvchilarda ekran vaqti, impulsivlik dara-
jasi, o‘yin intensivligi va diqqatning tarqoqligi kabi ko‘rsatkichlar qiyosiy jihatdan baholandi. Shuningdek, psixo
logik maslahat markazlari, ta’lim jarayoni va sog‘liqni saqlash muassasalaridan olingan kuzatuvlar asosida 
o‘yinlarga haddan tashqari qiziqish bilan bog‘liq kognitiv o‘zgarishlar hamda xulq-atvor dinamikasining ayrim 
jihatlari tahlil qilindi. Mazkur metodlarning integratsiyasi tadqiqot mavzusini nazariy va amaliy jihatdan keng 
ko‘lamda o‘rganishga, shuningdek kognitiv faoliyatga ta’sir etuvchi omillarning psixologik mexanizmlarini 
aniqlashga imkon berdi.

TAHLIL VA NATIJALAR
Tadqiqot davomida yig‘ilgan ma’lumotlar mobil va raqamli o‘yinlarning psixologik hamda kognitiv jara

yonlarga ko‘p qirrali ta’sir ko‘rsatishini namoyon etdi. Olingan natijalar, shuningdek mavjud ilmiy adabiyotlar va 
psixologik nazariyalar tahlili o‘yinlarga me’yoridan ortiq berilishga moyillik diqqat barqarorligi, ishchi xotira hajmi 
va ijro funksiyalari samaradorligining pasayishiga olib kelishi mumkinligini ko‘rsatdi. Ayniqsa, o‘yinlarni tez-tez 
o‘ynaydigan ishtirokchilarda diqqatni boshqarish (selective attention) va diqqatni bir faoliyatdan boshqasiga 
o‘tkazish (shift attention) jarayonlarida xatolar ortgani kuzatildi. Bunday holat kognitiv yuk nazariyasi bilan izoh-
lanadi, ya’ni o‘yin jarayonida doimiy vizual va audio stimullar miya resurslarining ortiqcha sarflanishiga sabab 
bo‘ladi. 

Operant shartlantirish modeli nuqtai nazaridan qaralganda, ko‘plab mobil va onlayn o‘yinlarda tez-tez ishga 
tushadigan mukofot tizimlari o‘yinchilarda kuchli motivasion rag‘batni shakllantirib, impulsivlikning kuchayishiga 
hamda o‘yin vaqtini boshqarishni qiyinlashtirishga olib keladi; ushbu psixologik holat ayniqsa o‘smirlar va tala-
balar orasida yaqqol namoyon bo‘ldi. Yosh guruhlari bo‘yicha taqqoslash natijalari o‘smirlar kognitiv jarayon
larning o‘zgarishiga kattalarga nisbatan ko‘proq sezgir ekanini ko‘rsatdi, bu esa prefrontal korteksning to‘liq 
shakllanmaganligi va o‘zini nazorat qilish tizimining yetarlicha rivojlanmaganligi bilan bog‘liq. Klinik kuzatuvlar 
mobil o‘yinlardan ortiqcha foydalanishga moyillik bo‘lgan yoshlar orasida uyqu ritmining buzilishi, o‘qish jara
yonida charchoqning ortishi, fikrlash sur’atining sekinlashishi hamda mantiqiy xulosalarning yuzaki bo‘lishi kabi 
alomatlar mavjudligini tasdiqladi. 

Umuman olganda, tadqiqot natijalari turli psixologik nazariyalar bilan uyg‘un holda raqamli o‘yinlardan 
me’yoridan ortiq foydalanish kognitiv tizimlarning barqaror faoliyatiga salbiy ta’sir ko‘rsatishi, xususan diqqat, 
xotira va ijro funksiyalari kabi asosiy psixik jarayonlarning susayishi ehtimolini oshirishi mumkinligini ko‘rsatdi. 
Shuningdek, raqamli o‘yinlarga ko‘p vaqt sarflagan yoshlarning kognitiv vazifalarda pastroq natija ko‘rsatgani, 
diqqatni jamlash jarayonida tezroq charchashi va chalg‘ish holatlarining ortgani aniqlangan bo‘lib, uzoq davom 
etgan o‘yin o‘ynash xotira samaradorligining pasayishiga ham sabab bo‘lgani kuzatildi. Qisqa muddatli xotira 
testlarida mobil o‘yinlarga kuchli qiziqish bildirgan ishtirokchilarning ko‘rsatkichlari nisbatan past bo‘ldi. 

Vaqtni boshqarish ko‘nikmalarining susayishi ham qayd etildi, ya’ni o‘yinlarni uzoq vaqt davomida o‘ynovchi 
yoshlar rejalashtirilgan vazifalarni o‘z vaqtida bajarishda qiynalib, kechikishlar soni ortgan. Kechasi o‘yin bilan 
shug‘ullanish uyqu yetishmasligiga olib kelgani bois diqqat, xotira va fikrlash jarayonlarining umumiy sama-
radorligi pasaygani kuzatildi. Raqamli o‘yinlarga qiziqish darajasining ortishi bilan o‘quv faoliyati natijalari 
pasayish tendensiyasi kuzatilib, topshiriqlarni tushunish, yechim topish va eslab qolish tezligining sekinlashuvi 
qayd etildi. Yakunda, tadqiqot natijalari raqamli o‘yinlardan me’yoridan ortiq foydalanishning kognitiv jarayon-
larga ko‘rsatadigan ta’siri turli psixologik nazariyalar asosida izohlanishi mumkinligini va bu jarayonlar diqqat, 
xotira hamda ijro funksiyalari faoliyatida sezilarli o‘zgarishlarni yuzaga chiqarishini ko‘rsatdi.

XULOSA VA TAKLIFLAR
Yig‘ilgan ilmiy ma’lumotlar, mavjud manbalar tahlili hamda psixologik nazariyalar asosida olib borilgan 

tadqiqot raqamli va mobil o‘yinlardan me’yoridan ortiq foydalanish o‘smirlar va yoshlar orasida kognitiv jara
yonlarning sezilarli darajada susayishiga olib kelishi mumkinligini ko‘rsatdi. Xususan, o‘yinlarning haddan tash-
qari ko‘p o‘ynalishi diqqatni boshqarish, selektiv e’tibor va diqqatni vazifalar o‘rtasida almashtirish kabi muhim 
funksiyalarda pasayish kuzatilishiga sabab bo‘lgan. Ushbu o‘zgarishlar operant shartlantirish mexanizmi orqali 
kuchayib boruvchi dopamin ta’siri bilan izohlanadi; natijada impulsivlik ortadi va o‘yin vaqtini nazorat qilish 
qiyinlashadi. 

Umuman olganda, raqamli o‘yinlar ma’lum darajada rivojlantiruvchi imkoniyatlarga ega bo‘lsa-da, ulardan 
me’yoridan ortiq foydalanish diqqat, xotira, ijro funksiyalari va vaqtni boshqarish kabi asosiy kognitiv tizim-
larda izchil o‘zgarishlar yuzaga kelishiga olib keladi. Tadqiqot natijalari ushbu masala bo‘yicha profilaktik chora-
tadbirlarni kuchaytirish, o‘smirlar uchun o‘yin vaqtini me’yorlashtirish, ota-onalar va pedagoglar tomonidan 
monitoringni samarali yo‘lga qo‘yish zarurligini ko‘rsatadi. Raqamli o‘yinlardan oqilona foydalanish va ularni 
ta’limiy yoki rivojlantiruvchi maqsadlarda yo‘naltirish kognitiv jarayonlarda kuzatilishi mumkin bo‘lgan noxush 
oqibatlarni kamaytirishga xizmat qiladi. 

Raqamli o‘yinlardan foydalanish jarayonini me’yorlashtirish, ayniqsa o‘smirlar va yoshlar orasida kognitiv 
jarayonlarni asrash uchun muhim omil bo‘lib, ta’lim muassasalarida raqamli gigiyena bo‘yicha ma’rifiy tre
ninglar tashkil etilishi, ota-onalar uchun monitoring va nazorat mexanizmlarini takomillashtirish tavsiya etiladi. 
Shuningdek, o‘yin vaqtining kunlik rejalashtirilishi, uyqu me’yorining saqlanishi, kognitiv mashqlarni muntazam 
bajarish hamda ta’limiy o‘yinlardan foydalanish diqqat, xotira va ijro funksiyalari samaradorligini qo‘llab-quvvat-
lashga yordam beradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

565

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, dekabr, 12-son

2025. №12

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


